
Pritje në nder të 79 pjesëtarëve të ARM-së, pjesëmarrës në Misionin ISAF  

Ministër Konjanovski, ambasador Filippini, gjeneral lejtnant Stojanovski, gjeneral brigade Humar, 
mysafirë të nderuar: mirëmbrëma. Dhe më me rëndësi, ju - 79 ushtarët e guximshëm dhe bashkëshortet 
tuaja-  dua t’u dëshiroj mirëseardhje në Ambasadën amerikane dhe mirësevini në shtëpi! Në emër të 
Presidentit Obama, dëshiroj të shpreh faleminderimin tonë të thellë për këta ushtarë që morrën pjesë 
në misionin e Armatës së Republikës së Maqedonisë dhe Gardës nacionale të Vermontit në Afganistan 
nën Komandën rajonale të ISAF- Lindje. Gjithashtu, kam nderin e veçantë që t’ua përcjell faleminderimin 
personal të gjeneral majorit Dubie, gjeneral udhëheqës i Gardës kombëtare të Vermontit dhe një mik 
shumëvjeçar i Armatës dhe i Maqedonisë.  
 
Natyrisht, faleminderimi ynë nuk u adresohet vetëm ushtarëve. Përkrah ushtarëve që shkojnë në mision, 
këtu mbeten prindër që brengosen për djalin e tyre, bashkëshorte të cilave u mungon bashkëshorti, dhe 
fëmijë që duan babanë e tyre. Për këtë arsye, ne dëshirojmë të faleminderojmë familjet e këtyre 
shtatëdhjetë e nëntë profesionistëve. Pa dashuri, përkushtim dhe përkrahje, misioni i këtyre ushtarëve 
do të ishte shumë më i vështirë. Prandaj edhe një herë, ushtarë, mirë se vini në shtëpi.  
 
Ushtarët e Regjimentit të operacioneve speciale dhe Batalionit të policisë ushtarake trajnuan dhe 
mësuan pjesëtarët e Forcave afgane të sigurisë, kanë shoqëruar konvoje, kanë siguruar ndihmë 
humanitare në baza dhe stacione të ndryshme, dhe kanë marrë pjesë në patrulla dhe misione tjera 
luftarake në rrethana me nivel të lartë të rrezikut. Ata dhanë kontribut dhe përkrahën ndërtimin e një 
demokracie stabile në Afganistan. Ata u kthyen të shpërblyer me shumë dekorata , dhe me punën e tyre 
të jashtëzakonshme këta ushtarë demonstruan gatishmërinë e Armatës së Republikës së Maqedonisë, 
nivelin e saj të lartë të trajnimit, dhe nivelin e lartë të kohezionit me forcat e NATO-s.  
 
Për 15 vite rresht, partneriteti mes Armatës së Maqedonisë dhe Gardës kombëtare të Vermontit 
shërben si model dhe inspirim për bashkëpunim dhe respekt të ndërsjellë. Që nga viti 1995 janë zbatuar 
mbi 700 evenimente bilaterale. Këtij misioni të kombinuar historik i paraprinë dy vite përgatitjeje, 
koordinimi dhe bashkëpunimi intenziv. Ju shkuat në këtë detyrë, përfunduat punën tuaj, dhe tani po 
ktheheni në shtëpi të pasuruar me njohuri të reja nga suksesi juaj. Ju keni shumë arsye për të qenë 
krenar, ashtu siç krenohemi edhe ne që ndajmë këtë punë me ju. 
 
Maqedonia gjithnjë ka përkrahur Shtetet e Bashkuara dhe aleatët tjerë në përpjekjet e tyre për të 
mbrojtur lirinë dhe për të bërë botën një vend më të sigurtë për të gjithë ne. Pothuajse 500 ushtarë nga 
Maqedonia kanë shërbyer në Irak, dhe mbi 1200 ushtarë në Afganistan – ky është një kontribut i 
vlefshëm. Përsëri, dëshiroj të faleminderoj ushtarët për shërbimin e tyre dhe t’i uroj për këtë. Ju arritët 
të dalloheni dhe të përfaqësoni më të mirën nga Maqedonia. 
 
Në fund, më lejoni të shfrytëzoj mundësinë për t’ju faleminderuar anëtarëve të orkestrës së Armatës së 
Maqedonisë për muzikën e mrrekullueshme sonte.  
 
Në emër të të gjithë punonjësve në Ambasadën e SHBA-ve në Shkup, në emër të Solveig dhe në emër 
timin personal, u dëshiroj gëzuar festat, shëndet dhe sukses në vitin e ardhshëm. Faleminderit!  
 
 


